
1. Ny famolavolana ny tetikasa Ireo fanamby

Ny tetikasa rehetra, ao anatin'izany ny tetikasa misy VOAMAMI, dia miainga amin'ny vinavina hoe inona no
atao, inona no hotanterahina. Tamin'ny taloha dia maro ireo tetikasa tsy manao afa-tsy VOAMAMI, izany hoe
ny fananganana VOAMAMI mihitsy no antom-pisian'ny tetikasa.

Taty aoriana nefa dia nivelatra tsikelikely tamin'ny sehatra maro ireo mpamatsy vola, hany ka lasa maro dia
maro ireo tetikasa manangana VOAMAMI mba hahafahany manatanteraka tanjona lehibe kokoa, izany hoe
tsy ny VOAMAMI intsony no antom-pisian'ny tetikasa fa fomba iray ny fametrahana VOAMAMI mba hoentina
hanatrarana ilay tanjona napetraka.

Ohatra iray amin'izany ny tetikasa RANO WASH, izay mifantoka indrindra amin'ny sehatry ny rano,
fanadiovana sy fidiovana, ary manangana VOAMAMI mba hahafahany manatanteraka ny tanjona kendreny eo
amin'io sehatra io.

3. Ny fanaraha-maso

Ny fanaraha-maso dia miara-manomboka amin'ny fanatanterahana ny tetikasa, nefa kosa mety mbola hitohy
aorian'ny fahataperany. Fanamby karazany roa no mety ho hita eo amin'ny fanaraha-maso :

❑ Ahoana no ahafahana manangona ny antontan'isa sy antontan-kevitra ilaina
mahakasika ireo VOAMAMI miara-miasa amin'ny tetikasa amin'ny fotoana ilàna azy, 
eny na efa tapitra ary ny tetikasa ?

❑ Ahoana no ahafahana mametraka fomba fanangonana antontan-kevitra sy
antontan'isa manara-penitra nefa sady manaja ihany koa ny tsiambarantelon'ireo
VOAMAMI mba hitandrovana ny fandriam-pahalemana ?

Ireo fanamby



4. Ny fivoahana ny tetikasa

Ny tetikasa rehetra dia manam-pahataperana avokoa, toy izany koa ireo tetikasa manangana VOAMAMI. Mba
tsy hahavery ny ezaka fampandrosoana ifotony nilofosan'ny mpiara-miombon'antoka rehetra dia tokony hisy
ny paikady mazava hibanjinana ny aorian'ny tetikasa : io no antsoina hoe paikady fivoahana na "stratégie de
sortie". Misy karazany telo ireo fanamby mifandray amin'izany.

❑ Inona avy ireo paikady fivoahana azo apetraka eny anivon'ny fiarahamonina ifantohan'ny
tetikasa dieny hatrany am-boalohany mba hisian'ny fiaraha-miasa matotra sy maharitra
kokoa amin'ny fanohizana ny ezaka fampandrosoana ifotony ?

❑ Inona avy ny fomba mety hampateza ny tolotra fananganana VOAMAMI sahanin'ireo
mpampiofana ifotony toy ny PSP, ny agents-relais, ny tantsaha mpanangana VOAMAMI 
isan-karazany ? 

❑ Inona avy ny fomba ahafahan'ireo VOAMAMI sy ny mpikambana ao aminy mampiakatra
fitarainana raha toa ka misedra olana, na fahaverezana na koa fanararaotana izy ireo ?

Ireo fanamby

